
2026مئی  25اوننگ گوجری  نيوز  بوليٹن  
************************ 

 يوه  آکاشوانی  جموں  ہے   عبيدالرحمان  تے نصرت تيں  خبر سُنو۔ 
********************* 

HEADLINES 
۔ليفٹينٹ  گورنر  منوج سنہا  نے  کہيو  ہے  کہ  وے  جموں  کشمير  وچوں  نشہ  نانہہ   ١

ی  لوکاں  غا   مکمل  طور  ور  ختم  کرن توڑی رُکن  نی  لگا  تے  اس  سلسلہ  مانہہ  مقام
 تعاون  غی  ضرورت ہے۔ 

۔وزير  اعلی  عمر  عبدالله نے  اج  محکمہ  تعليم  غا   عارضی  ملازميں نانہہ  مستقل     ٢
کرنو    تقرری  غا  آڈر  دتا  تے  کہيو  کہ  ملازمين  نانہہ  محنت  تے  دل  جوئی  نال  کم 

 چاہيے۔
مئی  نانہہ  خصوصی  کيجول     29۔  جموں  کشمير  سرکار  نے  عيدالاضحی  واسطے٣

 چهٹی  غو  اعلان  کيو  ہے۔ 
۔قومی  تحقيقاتی  ايجسنی  نے  دارالعلوم  غا  سابقہ  جماعت  چيف  گا  گهر  ور  شوپياں   ۴

 مانہہ  چهاپہ  ماری  کی۔ 
۔محکمہ  موسميات  نے  اج   جموں  کشمير  غا  کُجه  علاقاں  مانہہ  ہلکی  بارش   تے   ۵

 تيز  ہوا  چلن  گی  پيشن  گوئی  کی  ہے۔ 
******************* 

LG  NASHA  MUKT  BANDIPORA 
ليفٹينٹ  گورنر  منوج  سنہا  نے  جموں  کشمير  مانہہ  نشہ  تسکری  تے  نارکو  دہشت   

گردی  نانہہ  سب  تيں بڑو  خطرو  قرار  ديتا  واں  کہيو  ہے  کہ  انتظاميہ  تب  تک  آرام   
گو  ساه  نہيں  لين  لی  جد  تک  جموں  کشمير  يو  ٹی  وچوں  نشہ  نانہہ  مکمل  طور  ور  

ختم  نہ  کردتو  جے۔  بانڈی  پوره  غا  ايس۔کے سٹيڈيم  مانہہ  جموں  کشمير  نشہ  مُکت    
ابهيان  غے  تحت  منعقد  کرائی  گئی  ايک  ريلی  مانہہ  خطاب  غے  دوران  ايل  جی   

موصوف  نے  کہيو  کہ  نشہ  غے  ذريعے  کمايو  جان  آلو  پيسو  دہشت  گرداں  تک  پُج   
جموں  کشمير  غے  اندر  اس  منشيات  نال  کئی  کُنبہ  تباه  ہو  رہيا  ہيں۔     رہيو  ہے  تے 

جموں  کشمير  اس  وقت  نارکو  دہشت  گردی  گا  سب  تيں  بڑا  خطراں  گو  سامنو  کررہيو  
ہے  تے  دہشت  گردی  نال  سينکڑاں  غی  تعداد  مانہہ  بچہ  يتيم  ہو  گيا  ہيں  منشيات    

غے  خلاف  پيدل  ياترا  غے  دوران  بولتا  واں  ايل  جی  موصوف  نے  مزيد  اس  طرح   
 کہيو۔

******************** 
NASHA  MUKT  SPECIAL  MUSHAIRA 

ضلع  انتظاميہ  ادهمپور  نے  منشيات  غے  خلاف  اپنی  لرائی  نانہہ  مزيد  مضبوط  بنان   
تے  نوجواناں  نانہہ  نشہ  غا  نقصانات  متعلق  بيدار  کرن  خاطر  اج  بهارتيہ  کالج  برائے  

تعليم  مانہہ  نشہ  مُکت  ابهيان  غے  تحت  ايک  خصوصی  مشاعره  غو  انعقاد  کيو۔  ڈپٹی   
کمشنر  ادهمپور  منگا  شرپا  نے  اس  پروگرام  مانہہ  بطور  مہمان  خصوصی  شرکت    

کی۔ايس۔ايس۔پی  ادهمپور  امرت  پال  سنگه  اس  پروگرام  مانہہ  مہمان  اعزازی  غے  طور  
ور  شريک  ہويا۔  اس  دوران  کئی  نامور  شعراء  تے  ادبی  شخصيات  نے  سماج  مانہہ    



رہی  منشيات  غی  اس  بيماری  ور  اپنی  شاعری  تے  مضامين  غے  ذريعے   پهيل  
بيداری  پيدا  کی۔  اس  دوران  آکاشوانی  نيوز  نال  گل  کرتا  واں  ڈی  سی  ادهمپور  منگا   

 شرپا  نے  اس  طرح  کہيو۔۔۔۔۔۔۔۔۔۔۔ 
******************* 

NASHA  MUKT  RAMBAN 
نشہ  مُکت  بهارت  ابهيان  غے  تحت  چايا  گيا  اقدامات  غا  سلسلہ  مانہہ  ضلع  رام  بن   
غے  اندر  مقامی  ضلع  انتظاميہ  صحت  تے  سماجی  فلاح  وبہبود  محکمہ  غی  طرفوں  

روزه  نشہ  مُکت  ابهيان  احسن  طريقہ  نال  جاری  ہے  اس  دوران  ضلع  غے  اندر   100
سکولاں ،  کالجاں  تے  ديگر  اداراں  غی  طرفوں  نشہ  غے  خلاف  بيداری  پيدا  کرن    

خاطر  کئی  اقدامات  کيا  جارہيا  ہيں  تے  بکه  بکه  پروگرام  منعقد  کراغے  نشہ  غا   
نقصاناں بارے  بيداری  عام  کی  جارئی  ہے۔اس  مہم  مانہہ  خصوصی  طور  ور  نوجوان    

اداراں  غے  اندر  بيداری  پيدا  کی  جارئی  ہے۔ تانجے  کهيد  تے  دوجی    طبقہ  تے  تعليمی
جسمانی  ورزشاں  نانہہ  بادو  دے  غے  نشہ  غی  لت  نانہہ  وقت  رہتيں  قابو  کيو    

جاسکے۔  اس  دوران  قانون  نافذ  کرن  آلا  اداره  نشہ  تسکراں  غی  شناخت  کرغے  انُ   
غے  خلاف  سخت  کاروائی  کررہيا  ہيں۔  اس  بارے  مزيد  گل  بات  کرتا  واں  اے۔ڈی۔سی  

رام  بن  ورون  جيت  سنگه  چاڑک  نے  اس  طرح  کہيو۔۔۔۔۔۔۔۔۔۔۔۔    
***************** 

CM  CPWs 
وزير  اعلی  عمر  عبدالله نے  اج  سرينگر  غا  سيول  سيکرٹريٹ  مانہہ  محکمہ  سکولی   

تعليم  غا  عارضی  تنخواه  آلا   ملازماں  نانہہ ،  مستقل  کرن  غا  احکامات  حوالے  کيا۔اس  
موقع  ور  وزير  تعليم  سکينہ  اتو،   وی  موجود  تهيں۔  وزير  اعلی  نے  گاندربل  تے    

غا  آڈر   دتا  تے  انُ  غا  بہتر      بانڈی  پوره  ضلع  غا  ملازماں  نانہہ  خود  مستقل  تقرری
مستقبل  واسطے  نيک  خواہشات  غو  اظہار  کيو۔انُہاں  نے  امُيد  ظاہر  کی  کہ  يہ   

ملازمين  آئينده  وی  ايمانداری ،  محنت  تے  لگن  غے  نال  کم  کرتا  ريں  غا ،  تانجے   
محکمہ  تعليم  مزيد  مضبوط  وے ، تے  عوام  نانہہ  بہتر  خدمات  فراہم  کی   

جاسکيں۔ملازمين  نے  وزير  اعلی  غو  شکريو  ادا  کيو  تے  کہيو  کہ  انُہاں  نے  انُ  غا   
 ديرينہ  مثلہ   نانہہ  حل  کيو  تے  انُہاں  نانہہ  مستقل  تقرری  غا  احاکامات  دتا  ہيں۔

******************** 
SPL  CASUAL  LEAVE 

بروز  جمعہ  ايک     2026مئی  29جموں  کشمير  حکومت  نے  عيدالاضحی  غا  موقع  ور 
دن  غی  خصوصی  چهٹی  دين  غو  اعلان  کيو  ہے۔  چهُٹی  انُ  سرکاری  ملازماں   

واسطے  وے  غی،  جہيڑا  عيدالاضحی  منانو  چاويں۔ عام  انتظامی  محکمہ  غی  طرفوں   
جاری  کرده  حکم نامہ  غے  مطابق،  جموں  کشمير  غا  ملازمين،  اس  خاص  چهٹی  غو   
فائدو  چا  سکيں  غا۔يوه  حُکم  حکومت  غا   کمشنر  سيکرٹری  ايم۔راجو  غی  جانب  تيں  

 جاری  کيو  گيو  ہے۔ 
******************** 

NIA  RAIDS 
ا  ضلع  شوپياں  مانہہ   قومی  تحقيقاتی  ايجنسی ،  اين۔آئی۔اے،    نے  اج  جموں  کشمير  گ

دو  مقامات  ور  چهاپہ  ماری   کی،  جن  مانہ  دارلعلوم  سراج  العلوم  وی  شامل  ہے ،   
جس  نانہہ  گزشتہ  مہينہ  مانہہ  غير  قانونی  ادارو  قرار  دتو  گيو  تهو۔  حُکام  غے   



مطابق،  اين۔آئی۔اے  غی  ٹيم  نے  سويرے  امام  صاحب  علاقہ  مانہہ  واقع  مدرسہ  مانہہ  
تلاشی  لی ۔اس  تعليمی  اداره  مانہہ  سينکڑاں  طلبہ  نانہہ ،  دينی  تے  عصری  تعليم  دتی   
ت   جے۔  حُکام  نے  دسيو  کہ  اين۔آئی۔اے  غی نے   ايک  ہور  ٹيم     غير  قانونی  جماع 

اسلامی  غا  سابق  سربراه  شہزاده  اورنگزيب  غی رہائش  گاه  مولو  چترگام  مانہہ  وی   
 تلاشی  کاروائی  انجام  دتی۔ 

******************* 
EID  ARRANGEMENTS  POONCH 

عيدالاضحی  غا  انتظامات  غو  جائيزو  لين  واسطے  ضلع  پونچه  غا  ڈپٹی  کمشنر  نے   
ايک  افسراں  غی  ٹيم  تشکيل  دتی  ہے۔  جس  غی  سربراہی  ايڈيشنل  ڈپٹی  کمشنر  پونچه  

طاہر  حسين  مصطفی  کر  رہيا  ہيں ۔اس  ٹيم  نے  اج  عيدگاه  تے  ضلع  بهر  غی  بکه    
بکه  مويشی  منڈياں  غو  دورو  کيو،   تانجے  تہوار  غا  پرُامن  تے  بہتر  انعقاد  واسطے  

کيا  جارہيا  انتظامات  غو  جائيزو  ليو  جاسکے۔  معائنہ  غے  دوران  افسراں  نے  صفائی   
ستهرائی ،  پين  غا  پانی  غی  دستيابی ،  ٹريفک  نظام ،  روشنی  تے  ديگر  بُنيادی    

غو  جائيزو  ليو۔  ذرائع  ابلاغ  سنگ    گل  کرتا  واں  اے۔ڈی۔سی  پونچه  نے     سہوليات
کہيو  کہ  ضلعی  انتظاميہ  عوام  نانہہ  تمام  ضروری  سہوليات  فراہم  کرن  واسطے  پوری  

طرح  پرُ  عزم  ہے۔انُہاں  نے  مزيد  اس  طرح  کہيو۔۔۔۔۔۔۔۔۔۔۔۔۔۔    
******************* 

WEATHER 
محکمہ  موسميات  نے  جموں  کشمير  غے  اندر  آئينده  دناں  مانہہ  موسم  متعلق  پيشن   

تيں   26گوئی  کرتا  واں  دسيو  ہے  کہ  اج    دوپہر   تيں  بعد، ہوا  چلن  غا  امکان  ہيں۔ 
مئی  نانہہ  عام  طور  ور  موسم  خشک  رے  غو  تے  جموں  خطہ  غے  اندر  گرمی    27

مئی  نانہہ  کئی  جگہاں  ور  بارش  تے  گرج   29تے 28غی  لہر  محسوس  کی  جے  غی۔
جون  توڑی  کُجه  جگہاں     2مئی  تيں   30چمک  غے  نال  تيز  ہوا  چلن  گا  امکان  ہيں۔  

ور  دوپہر  تيں  بعد  ہلکی  بارش  تے  تيز  ہوا  چلن  غی  پيشن  گوئی  کی  گئی  ہے۔اس  
محکمہ  موسميات  گا  ڈائريکٹر  مختار  احمد  نے  اس  طرح      بارے  گل  کرتا  واں

 کہيو۔۔۔۔۔۔۔۔۔۔ 
****************** 

MGR  CRICKET  TEAM 
مانہہ  ہون  آلا  افغانستان  غا  دوره   واسطے  بهارتی  مرد    2026راجيش  دهر  نانہہ  جون

کرکٹ  ٹيم  غو  منيجر  مقرر  کيو  گيو  ہے۔  راجيش  دهر ، بی۔سی۔سی۔آئی    غا  ليول  ون   
سرٹفائيڈ  کوچ  تے  جسمانی   تعليم   غا  ماہر  ہيں ۔  و ه  جموں  کشمير  کرکٹ    

ايسوسيشن  مانہہ  بکه  بکه  اہم  ذمہ  دارياں  نانہہ  انجام  دے  چُکا  ہيں ۔اس  وقت  و ه   
نوجوان  خدمات  تے  کهيڈ  بارے  محکمہ،    مانہہ   جسمانی  تعليم  غا  ليکچرر    غا  طور  

ور  اپنی  خدمات  انجام  دے  رہيا  ہيں۔ان  غی  تقرری  نانہہ  جموں  کشمير  واسطے  فخر   
لمحو  قرار  دتو  جارہيو  ہے ۔ تے  کهيڈاں   تيں  وابستہ  حُکام  تے  جے۔کے۔سی۔اے    غو  
غا  نمائنداں    نے  اس  بارے  اپنی  خوشی  غو  اظہار  کرتا  واں   اس  طرح  کہيو۔۔۔۔۔۔۔۔۔۔۔۔    

****************** 


